
Balakrishnena Janebhyah Nijamantrapradanam

బాలకృష్ణేన  జనేభ్యః నిజమన్త్రప్రదానమ్ 

“ఓం నమః శ్రీకృష్ణనారాయణాయ   పతయే స్వాహా” ।
ఇతిమన్త్రం  దదౌ సర్వేభ్యశ్చ సర్వాభ్య ఇత్యపి ॥౮౯॥
“శరణం శ్రీకృష్ణనారాయణోఽస్తు   మమ సర్వదా” ।
ఇత్యేవం శరణం దదౌ సర్వేభ్య ఏవ సః ॥౯౦॥
“కాలమాయాపాపకర్మశత్రుయామ్యకుహృద్భయాత్  ।
శూలమీనధ్వజధనుశ్చక్రస్వస్తికవానవ  ”॥౯౧॥
ఇత్యేవం రక్షణమన్త్రం  జనేభ్యః ప్రదదౌ  తదా ।
“బ్రహ్మాఽహం  శ్రీకృష్ణనారాయణభక్తోఽస్మి   శాశ్వతః ॥౯౨॥
అనాదిశ్రీకృష్ణానారాయణః   స్వామీ పతిశ్చ మే” ।
ఇత్యేవం వై బ్రహ్మభావమనుం  దదౌ చ వై హరిః ॥౯౩॥
“బాలకృష్ణః  పరబ్రహ్మ  మమ వై శాశ్వతః పతిః ।
పితా బన్ధుః  సుహృన్మిత్రం  రక్షకః పాలకోఽస్తు సః”॥౯౪॥
ఆత్మనివేదనమన్త్రం  దదావేవ హరిః స్వయమ్ ।
“ఓం నమః శ్రీకృష్ణనారాయణాయ   స్వామినే నమః”॥౯౫॥
ఇత్యేవం శ్రావయామాస  నమస్కారార్చనం తతః ।
“శ్రీశ్రీకృష్ణస్య    భక్తోహం శ్రీహరిః  శరణం మమ”॥౯౬॥
“శ్రీకృష్ణవల్లభేశోఽయం    శ్రీస్వామీ  శరణం మమ” ।
“శ్రీకృష్ణవల్లభస్వామీ    శ్రీహరిః  శరణం మమ”॥౯౭॥
ఇత్యేవం నిజమన్త్రాఁశ్చ  ప్రదదౌ  భగవాన్ స్వయమ్ ।
అథ ప్రజా  హరిం నత్వా పూజయామాసురాదరాత్ ॥౯౮॥
ఇతి శ్రీలక్ష్మీనారాయణీయసంహితా  । ఖణ్డ ౨। అధ్యాయ ౨౧౯-అధ్యాయాన్తర్గతం
బాలకృష్ణేన  జనేభ్యః నిజమన్త్రప్రదానమ్   ।
లక్ష్మీనారాయణీయసంహితా । ఖణ్డ ౨। అధ్యాయ ౨౧౯/౮౯-౯౮॥

